12 Daft Doric Days by Jo Gilbert

On the first daft day, ma true love gied me
the best prezzie - a great big bosie

On the second daft day, ma true love gied me
twa pairs o baffies 
an a great big bosie

On the third daft day, ma true love gied me 
ma maist favourite sweeties 
twa pairs o baffies
an a great big bosie

On the fourth daft day, ma true love gied me
rare cosy jammies
ma maist favourite sweeties
twa pairs o baffies
an a great big bosie

On the fifth daft day, ma true love showed me 
there's sic a thing as ower muckle cheese
rare cosy jammies
ma maist favourite sweeties
twa pairs o baffies 
an a great big bosie

On the sixth daft day, ma true love gied me
a list o hings tae dae 
ower muckle cheese
rare cosy jammies 
ma maist favourite sweeties
twa pairs o baffies 
an a great big bosie

On the sivinth daft day, ma true love gied me
 a dram tae see the bells in wae
a list o hings tae dae
ower muckle cheese
rare cosy jammies
ma maist favourite sweeties
twa pairs o baffies
an a great big bosie

On the eighth daft day, ma true love made me 
a recht fine denner fer New Year's Day
a dram fer the bells
list o hings tae dae 
ower muckle cheese
rare cosy jammies 
ma maist favourite sweeties
twa pairs o baffies 
an a great big bosie

On the ninth daft day, ma true love left me 
a midden o a hoose tae tidy
recht fine denner
dram fer the bells
list o hings tae dae
ower muckle cheese
rare cosy jammies 
ma maist favourite sweeties
twa pairs o baffies
an a great big bosie

On the tenth daft day, ma true love sais tae me
a dinnae ken fit day it is
a midden o a hoose
recht fine denner
dram fer the bells 
list o hings tae dae
ower muckle cheese
rare cosy jammies 
ma maist favourite sweeties
twa pairs o baffies 
an a great big bosie

On the 11th daft day ma true love gied me 
a fly cup wae a bit o shortbreed 
dinnae ken fit day
a midden o a hoose
recht fine denner 
dram fer the bells
list o hings tae dae 
ower muckle cheese
rare cosy jammies 
ma maist favourite sweeties
twa pairs o baffies 
and a great big bosie

On the 12th daft day, ma true love gied me
a haun tae pit awa oor tree
fly cup an shortbreed 
dinnae ken fit day
a midden o a hoose 
recht fine denner 
dram fer the bells
list o hings tae dae 
ower muckle cheese 
rare cosy jammies
ma maist favourite sweeties
twa pairs o baffies 
and a great big bosie
